
Gezuar Vitin e Ri të gjithëve, Gëzuar festën e Ujit të Bekuar atyre që sot festojnë këtë festë. Dhe 

gjithashtu Urime Këndit Amerikan – faleminderit, Gëzim dhe Saranda. Mirëdita natyrisht, 

shokut tim Zëvendës Kryeministrit Ademi, kryetarëve Osmani dhe Merko, më vjen mirë që ju 

shoh përsëri, Shefit të kabinetit të Komunës së Tetovës z. Asani dhe Sekretarit Shtetëror 

Stefanovski – dhe urime për postin tuaj të ri. 

 

Dua t’i falenderohem ekipit këtu në Këndin Amerikan për të gjithë punën që ata kanë bërë gjatë 

këtij viti të dytë të rëndësishëm për këndin. Është një investim shumë i mirë dhe turma e njerëzve 

sot këtu tregon se investimi ka qenë i qëlluar. Ky Kënd  – pjesë e programit mbarëbotëror  – me 

programin e tij, audiencën dhe kualitetin, kanë treguar arritje të mëdha, duke u ndërtuar mbi 

themelin e fuqishëm që është vënë vitin e kaluar dhe duke marrë iniciativën në zhvillimin e 

programeve dhe sjelljen e ligjëruesve të angazhaur për çështjet që janë me rëndësi për 

komunitetin. Ky Kënd në Tetovë vazhdon të jetë një ndër Këndet Amerikane me rritje më të 

shpejtë në botë. Ju përgëzoj shumë për punën tuaj të palodhshme. Urime edhe njëherë në 

përvjetorin tuaj të dytë! 

 

Mendoj se është shumë e qëlluar që jemi sot këtu vetëm një ditë pas një prej festave më të 

rëndësishme Amerikane  – në përkujtim të jetës së Dr. Martin Luther King, Junior. Dr. King ka 

dedikuar jetën e tij në ndërtimin e urave midis bashkësive në Shtetet e Bashkuara dhe duke sjellë 

 të drejta më të mëdha jo vetëm për komunitetin Afriko-Amerikan por gjithashtu për secilin grup 

minoritar që kërkon një zë. Ai ka kuptuar se marrëdhëniet e suksesshme midis komuniteteve dhe 

grupeve bazohen në respektin e ndërsjellë për vlerat kulturore dhe besimet e secilës kulturë, 

pavarësisht nga raca, religjioni ose etniciteti. Dr.King shikonte se mbështetja e diversitetit tonë 

do të bënin SHBA-të një shtet më të fuqishëm, të suksesshëm, një imazh ku prindërit tanë 

paraardhës kanë thirrur për një unitet më perfekt. Kjo vazhdon të jetë një ideal që ne e ndjekim 

në Shtetet e Bashkuara dhe – edhe pse kemi shënuar përparim – gjithashtu e dimë se ka ngelur 

edhe shumë punë për të bërë.  

 

Gjithashtu potencojmë se nesër, është përvjetori i parë i Administratës së Obamës. Presidenca e 

Presidentit Obama paraqet dëshminë më konkrete të asaj se deri ku kemi mbërritur si shtet në 

kuptim të mbështetjes të diversitetit tonë. Mund të ju them se ngelem jashtëzakonisht krenar që 

jam përfaqësuesi i tij personal në Republikën e Maqedonisë. Isha i nderuar që Presidenti kërkoi 

nga unë që të ngelem në këtë pozitë. 

 

Dhe isha shumë i impresionuar me menyrën se si ai e zgjodhi ekipin e vet që të konfrontojnë 

sfidat që shtrihen para sfidave që të gjithë nga ne po ballafaqohemi në botën e shekullit 21. Kur 

Presidenti Obama po mblidhte ekipin e vete të sekretarëve dhe zyrtarëve të lartë qeveritar nuk 

kërkonte njerëz që e kanë ndjekur në mënyrë të verbër dhe janë pajtuar me atë në çdo rast. Ai 

mbajti Sekretarin e Mbrojtjes së Presidentit Bush, Robert Gates, sepse e dinte se Dr. Gates ishte i 

dedikuar në të mirën e vendit dhe jo vetëm për një agjendë partiake. Ai zgjodhi rivalët e tij më të 

fuqishëm politik si Sekretare Shtetërore, Sekretaren Hillary Clinton, sepse e dinte se Hilary 

Clinton kishte ndërtuar marrëdhënie të mira personale me shumë liderë botërorë dhe do të mund 

të përdorë këto marrëdhënie për të përforcuar qëndrimet tona ndërkombëtare. Ai emëroi një të 

ardhur politik të vetë-emëruar, i cili ishte i pavarur, si Këshilltar i tij për siguri kombëtare, meqë 

e njihte Gjeneralin James Jones (ish-Komandant Suprem i Aleancës NATO), që solli përvojë të 

begatshme nga shërbimi i tij në Marine Corps (trupat marine) dhe ishtë në gjendje të ofrojë 



këshillë të drejtpërdrejtë pa menduar për pasojat politike. Shkurtimisht, Presidenti Obama ka 

zgjedhur njerëzit më të mirë që ka gjetur për të përmbushur punët më të rëndësishme.  E bëri 

aftësinë faktorin më të rëndësishëm kur e formoi ekipin e tij dhe besoj se kjo e ka ndihmuar  atë  

në vitin e parë të tij në zyrë për të përballuar sfidat që ne ballafaqohemi, përfshirë stresin dhe 

krizën ekonomike globale.  

 

Në fund, do të kisha dashur të falenderoj Ministrinë e Kulturës dhe Komunën e Tetovës, që të dy 

partnerë të rëndësishëm të këtij Këndi. Ju e bëni të mundur për qytetarët e Tetovës dhe rajonin 

më të gjerë që të kenë kontakt më të ngushtë me kulturën amerikane dhe ligjëruesit 

amerikan. Faleminderit gjithashtu, Drejtorit të Shtëpisë së Kulturës për të gjitha përpjekjet e 

juaja që kjo të shëndërrohet në një shtëpi të përshtatshme për Këndin. Ne jemi shumë të kënaqur 

që shohim riparimet e suksesshme të kulmit. Dhe jemi të kënaqur që shohim gjithashtu, 

bashkëpunimin e shpeshtë dhe të shkëlqyeshëm me Ministrinë e Kulturës.  

 

E di se shumë tjerë kanë dorë në suksesin e këtij Këndi duke përfshirë vullnetarët e Korpousit të 

Paqes, vizituesit Fulbright dhe shumë të tjerë. Kjo paraqet një tregim të suksesit të përbashkët 

dhe një tregim që do të vazhdojë në vitet në vijim. I falenderohem çdonjërit nga ju për 

kontributin tuaj.  

Duke ecur përpara në këtë Vit të Ri dhe këtë dekadë të re, e di se Këndi do të vazhdojë t’a 

zgjerojë rrjetin e tij të partnerëve dhe kontakteve. Në këtë mënyrë do të vazhdojë të jetë një 

katalizator i bashkëpunimit dhe kuptueshmërisë. Pres të ju përgëzoj për sukseset e juaja në të 

ardhmen.  

 

Ju Faleminderit. 
 


